
▲王旭升
灵池偃仰凤城隈，万顷清冷绝

点埃。北陆既迴银作浪，南薰载咏
玉成堆。功分调燮山河壮，最奏安
攘宇宙开。闲上危楼频送目，更于
何处觅蓬莱。

——《鹾池》明代 刘敏宽

▲牛胜江
谪官条阴借地幽，西风暮雨日登楼。慢披黄

卷怀元晏，忽对青山欲白头。石树犹新霜石叶，山
禽久报院中秋。当年建置心何状，地是虞乡和夏
州。离城十里地清幽，南对中条起玉楼。坟典从
来俱顿足，海山何处可寻头。日斜友径缘新雪，花
暗东篱感旧秋。此计读书鬓半白，无才犹愧佐名
州。 ——《登河东书院书楼》明代 吕柟

▲闫 琳
盐泽开皇古，曾传渤海名。条

峰相拥抱，涑水远洄濛。垣列三门
拱，渠通万顷平。塌花珠累累，沸粥
玉莹莹。似海无须煮，如畦不藉
耕。神功凭帝力，地宝赖天成。味
佐和羹美，光回霁雪明。虞弦歌泽
阜，千载有余声。

——《盐池》清代 许煌

▼傅绍尉
古帝歌薰处，功侔煮海奇。一泓波浩

翰，百里势逶迤。大宝天无吝，恒财国是
资。食关三省重，制溯历朝遗。东日方兴
候，南风乍转时。经营能尽力，收获自如

期。渠接银铺练，畦连玉簇蕤。雨旸防旱
涝，赋役给公私。简命惭攸寄，持衡慎所
司。商微怜困久，课钜恐输迟。缓急心常
系，艰虞分敢辞。调和倘有效，好慰九重
思。 ——《盐池》清代 萨哈岱


